
ra ishte plot shtaté e gjysmé e mbrémjes

kur ai zuri vend né cep té trotuarit,
pérballé pasticerisé “Flora”. Reflekset e dritave
i mbéshtillnin fytyrat e njerézve me dicka té
buté dhe, midis morisé sé€ kalimtaréve, vetja iu
duk si njé student qé ka dalé né takim. Po té
mos ishte i sigurt se Tomi nuk do t’ia falte, s’do
té géndronte aty asnjé sekondé. Ai mezi kishte
shpétuar nga nami i teknikut té televizoréve, té
njohurit mezi ishin mésuar té mos e thérrisnin
meé sa heré u tekej, madje, pér t’ia arritur késaj,
i qe dashur té pérballonte lloj-1loj mérish té kota.
Mirépo Tomi i ge lutur me kémbéngulje dhe ai
e kishte kuptuar se, po té€ mos pranonte, do ta
fyente réndé. Fjala ishte pér njé shok, té cilit,
me sa dukej, i detyrohej shumé.

Ata mbérritén castin e fundit. Duhej fare
pak gé té mbushej dhjetéminutéshi i pranuar
i pritjes sé detyrueshme, kur, tek véshtronte
midis turmés pér té dalluar trupin e gjaté té
Tomit, prané tij ndaloi njé motocikleté. Me
sy té pérlotur nga théllimi, Tomi kérceu né
trotuar. Tjetri mbante njé kaské té bardhé,

dhe, kur u paraqit, shqiptoi vetém emrin
né trajté té shquar, Genti, si té donte té
shmangte ngjashmériné e rastit me markén
e cigareve “Gent”. Ishte njé djalé i ri, jo mé
shumé se njézet vjec. Pra, shoku pér té cilin
Tomi i ge lutur aq seriozisht, na genkésh ky
cunak flokéverdhé, i brishté si vajzé. [u kujtua
pasioni i ¢cmendur i Tomit pér motorét dhe i ra
menjéheré né té ¢’i lidhte ata té dy. C’'mund t’i
bénte kétij kokékrisuri?

Ndoshta pér mirésjellje, djaloshi propozoi
té futeshin né lokal pér ndonjé konjak,
meqgé bénte shumé ftohté. Tomi kundérshtoi
vendosmeérisht. “Martini éshté me ngut, tha ai
duke ia pérmendur emrin me njé familjaritet pa
vend dhe, vec késaj, pijet alkoolike nuk i pérdor”,
té dyja génjeshtra, sepse ai s’kishte asnjé 1loj
nguti dhe pijet alkoolike nuk i pérbuzte gjer
né até masé sa té mos i pérdorte. Kéto dredhi,
déshmi e hapur se kishte réné edhe njé heré
viktimé e mashtrimeve té Tomit, né vend qé
ta inatosnin, i ngritén njé gaz t€ brendshém.
Pérderisa ai mund t’ia hidhte lehtésisht, fajin
e kishte veté. Sé paku, né€ kété rast béhej fjalé
pér dicka jo aq pa réndési: né shkémbim té
aftésive té tij si teknik televizorésh, Tomi do té
siguronte disa shétitje me motor.

- Ju té dy nisuni, - tha Tomi duke pérplasur
kémbét né trotuar, - uné po vij prapa.

Djaloshi e pa me druajtje.

- Sikur té niseshit ju? — tha Martini. Ai sapo
kishte kaluar njé grip té réndé, ge mbérthyer
né shtrat plot njé javé. Njé rrugétim me motor
népér théllimin e mbrémjes, sado i shkurtér,
nuk ishte i késhillueshém. Por as gé e mendoi
kété. Ideja se mund té shkonte vetém né njé
familje ku ishte i panjohur e bezdiste mjaft dhe,
duke u pérpjekur t’i jepte zé€rit njé ton bindés,
shtoi: - Mé tregoni shtépiné, uné do té vij pas
jush, pér pesé minuta.

- Puné gé s’béhet, - ia preu Tomi, - me té
treguar s’ke pér ta gjetur as pér dy oré.

Deshi s’deshi, ai zuri vend né ndenjése, me
cantén e veglave né duar. Djaloshi u ul né
timon, vuri kaskén. Motori rréshqiti mbi asfalt,
u fut né hulliné e automjeteve, Tomi mbeti
prapa dhe, me gjithé shpejtésiné e vogél, ai
ndjeu ti pérplasej né fytyré ajri i ftohté.

I pérfshiré nga njé péshtjellim, Martini u
zhyt né kolltuk pa e l€shuar nga dora cantén
e veglave. Njé canté e vjetér 1ékure, e shgepur
vende-vende, jashté kohe midis sendeve té
dhomeés ku ndodhej. Ndoshta pa ato sende ajo
do té dukej njé dhomé e zakonshme si gjithé
té tjerat. Pastaj, si u familjarizua ca, ai vuri
re se, né té vérteté, edhe sendet, kolltukét,
qilimi, tryeza e vogél rrumbullake, perdet,
biblioteka gé zinte njé faqe té téré muri nuk
kishin asgjé té vecanté. “Né njéfaré ményre,

mendoi mé né fund, duhet té pranoj se i
vecanté e jashté kohe jam uné me kété canté
té shgepur.”

- Mé falni, - i tha djaloshi, - u mérzitét?

Martini 1évizi me plogéshti. Até cast
déshironte njé gjé: t€ mbaronte puné shpejt
e t'ua mbathte. Kur u futén né apartament,
né kundérshtim me pérshtypjen qé pati se
dikush i pérgjoi pérmes “syrit magjik”, heshtja
e thellé e korridorit fliste pér té€ kundértén: né
shtépi nuk ndodhej kurrkush tjetér pérvec
tyre. Mirépo né dhomé nuk po shihte ndonjé
aparat televizori, kurse djaloshi nuk tregonte
asnjé ngutje. Dhe, kur ai vértet zuri té€ mérzitej
nga memecéria e té panjohurit, dera lévizi. N&
fillim u dukén duar q€ mbanin njé tabaka. Mbi
tabaka njé goté me raki, prané gotés njé kupé
kristali me cokollata.

Mé pas, sa heré e sillte népér mend kété
skené, ai e shihte gjithmoné si né njé film té
ngadalésuar. Né té vérteté vajza u fut né dhomé
natyrshém, shkoi drejt tij me shkujdesjen e
vajzave té moshés sé saj qé s’kané asnjé lloj
kompleksi, priti gjersa ai me njérén doré mori
gotén e pijes e me tjetrén cokollatén dhe u ul
né kolltukun pérballé, prané té véllait. Por ai
ndihej i sigurt se kishte ndodhur ndryshe.
Pér té ky kishte qené njé interval i mjegullt,
pak a shumé njé gjendje nokdauni qé kishte
vazhduar deri né fund dhe, né ményré té

habitshme, ai qé pérgatitej pér titullin kandidat
i shkencave biologjike e kishte 1éné veten té
vihej né njé rol gesharak. Kéto i mendoi mé
voné. Kur vajza zuri vend prané té véllait, ai
e ktheu gotén e rakisé me fund aq shpejt, sa
vajza, € gatshme pér t’i shérbyer, e pyeti nése
déshironte t'ia mbushte pérséri.

- Jo, - ndérhyri djaloshi, - Martini i ka zét
pijet.

- Mos jeni gjé nga Rrésheni, - u bé kureshtare
ajo, - apo nga Tropoja?

- Aty afér, - u pérgjigj ai, - nga Rrashbulli.

Vajza e pa me dyshim.

- Nuk e di gé té jené aq afér.

Martini as veté nuk e kuptoi pérse u soll
aq trashé. Ndoshta nga ajo gjendje nokdauni,
arsyetonte mé voné. Ngriti paksa gotén bosh
pér té treguar se s’dinte ku ta vendoste dhe
vajza i vajti prané me tabakané né doré.

- Jam nga Kolonja, - tha duke e véshtruar
né sy, - béra njé shaka.

- Pa kripé, - ia ktheu ajo. Né Kolonjé s’kishte
gené ndonjéheré, por té€ paktén e dinte se midis
Kolonjés dhe emrit Martin s’kishte asnjé lidhje.
Kur u kujtua pér kété, shtoi: - Nuk kam njohur
ndonjé teknik televizorésh qé té béjé shaka mé
té bukura.

Nénteksti qe i qarté. Ishte e arsyeshme
qé njé teknik televizorésh, i denjé pér kété
titull, pas gjithé kétyre, té€ rrémbente cantén

e veglave e té pérplaste derén pas vetes, sic
e pérplasi vajza qé€ tashmé ge larguar nga
dhoma. Pretendenti pér kandidat i shkencave
biologjike kishte mbetur i mbérthyer né
vend. Kolegu i tij, entomologu ose studiuesi
i insekteve, Miltiadh Papadhimitri, po té
ndodhej i pranishém, do t’i thoshte se ato
caste i qe dukur i mjeré si njé zhapi né
kavanozin me formaliné. Fatmirésisht,
Miltiadh Papadhimitrit as q€ mund t’i shkonte
népér mend kjo skené dhe pérvec djaloshit
askush tjetér nuk u ndodh déshmitar té
shihte se si e mbuluan djersé té ftohta.

- Ju lutem, mos ia vini re, - tha Genti, -
rrémbehet nganjéheré.

Ai vendosi ta luante rolin deri né fund.
Pér gati dy oré u mbyllén né kuzhiné me
televizorin, té cilin e kontrolloi imtésisht,
megjithése defekti qe aq i paréndésishém,
sa ai do té kishte mbaruar puné pér dhjeté
minuta. Ajo nuk e cau kokén, madje edhe
kafené ia solli djaloshi. Dhe e pérfshiu njé
neveri ndaj vetes pikérisht sepse s’gjente asnjé
arsye qé té€ merakosej nga mospérfillja e saj.
Vetém kur u largua, théllimi i natés sikur e
shkundi. Atéheré u kujtua pér Tomin. Gjaté
gjithé kohés gé kishte géndruar né até shtépi
té panjohur, ai s’qe béré i gjallé.

Sapo ndjeu té largoheshin hapat e tyre, ajo
psherétiu. Dy oré radhazi qe shtrénguar té

priste gozhdé e mbyllur né€ njé dhomeé té ftohté
pér arsyen idiote se i véllai i sillte né shtépi
lloj-1loj tipash si ky teknik televizorésh, g€,
mé né fund, e kishte thyer qafén. Téré nerva
shkoi né kuzhiné, shoi televizorin dhe u ul
prané sobés, e vendosur té sqarohej njé heré
€ miré.

- Né qofté se guxon té sjellésh pérséri fytyra
si ky, té betohem, do t’i shkruaj babit, - tha
ajo me buzét qé i dridheshin.

Genti e dégjoi né heshtje. Aparati i shuar
dhe turinjté e sé motrés i dhané té€ kuptonte
se ajo ishte zeméruar keq. Ai mund té nxirrte
njé mijé raste pér ti treguar se né ¢’pozité té
véshtiré po e vinte para shokéve me sjelljet e
saj, dhe, po té donte, tani mund té hapte njé
sherr t€ madh. Mirépo kohét e fundit pérpiqge;j
ti shmangej ¢do sherri. Shenja té shumta i
déshmonin se né jetén e s€ motrés dicka nuk
shkonte dhe, megjithése pesé vjet mé i vogél, e
ndiente pér detyré té kujdesej pér té si njeriu
mé i aférm.

- Babit shkruaji ¢’té duash, - i tha pas pak. -
Né qofté se té bezdis kaq shumé, qé nesér vete
té banoj né konvikt dhe ti mund té rrish e geté.

- C'flet marrézira! - u ankua vajza. - Si té
shkon népér mend se mund té jetoj pa ty? Por
uné kam nevojé pér getési, kurse tipat qé sjell
mé ngrené nervat.

- Sjam aq leshko, sa ¢’kujton ti, - e ndérpreu
Genti, kété radhé i zeméruar vértet, - ata qé ftoj
i njoh miré. C’ge nevoja té ikje e t’i pérplasje
derén si e marré njé tekniku té zakonshém?
Pér mé tepér, erdhi té na bénte nder!

- Pér para, - saktésoi ajo.

- S’¢shté e vérteté. Uné desha t’i jepja, por
ai m’i ktheu.

Njé copé heré vélla e motér u grindén pa u
marré vesh, derisa kémbéngulja e secilit zuri
té binte dhe sherri u shua vetvetiu.

Kéto grindje ishin béré repertor i zakonshém
i mbrémjeve té tyre qysh kur njé vit e gjysmeé
mé paré u vdiq gjyshja dhe ata u ndien té
vetmuar. E para e kuptoi kété vajza. Si u
larguan prindérit pas varrimit té gjyshes, ende
pa mbaruar studimet ajo duhej té€ kujdesej pér
shtépiné dhe té véllané, detyré tepér e véshtiré
pér njé fémijé té pérkédhelur si ajo. Sepse té
dy kishin mbetur fémijé, disi té zbuluar e té
papérgatitur ndaj ngacmimeve té jashtme. Sa
ge gjallé e gjyshja, cdo gjé rridhte normalisht.
Mjaftonte prania e saj pér t'u dhéné njé siguri
té natyrshme, té ngjashme me siguriné e
njé strehe qé t€ mbron nga shiu. Por gjyshja
kishte ikur duke marré intimitetet e fshehura
té secilit dhe ata e pané veten pa strehén e
dashur, vetém me njéri-tjetrin dhe vargun e
porosive té prindérve. Sa pér porosité duhet
théné se i zbatonin me pérpikéri. Pérmbajtja

e tyre me kalimin e viteve ishte modifikuar,
ndonjé element i rii pérkiste vajzés, qé tashmé
s’mund té mjaftohej vetém me shqetésimet pér
shéndetin.

- Genti, té lutem, - tha mé né fund, - mos u
béj i keq me mua.

Zéri i saj qe pajtues. Pérplasjet e tyre
gjithmoné késhtu pérfundonin. Djaloshi u
pendua, sé& paku provoi dicka si pendim.
Tha se kishte uri, zuri té férshéllente, ndezi
televizorin dhe, ndérsa e motra po i pérgatiste
pér té ngréné, i ra ballit me péllémbé.

- Pér pak desh harrova. Té shtunén do té
vemi né Dajt. Profesor Minella mé porositi disa
heré té té them.

Vajza mbeti si e ngriré.

- Bora ka zéné pér mrekulli, - vazhdoi tjetri, -
té gjithé do té marrim kavaletat, do té€ punojmeé.
Por, po té duash, uné s’punoj fare. Dalim e
shétisim, do té kemi edhe ski. Eja me ne. Ti
mérzitesh, sepse vazhdimisht rri vetém... nuk
ke asnjé lloj défrimi... Eja, ke pér t'u kénaqur!

Gentit i shkélgenin syté. Tashmé ai ndihej
né formé, pothuaj i lumtur. Mérité e vogla
gené harruar dhe asaj i erdhi keq t’ia prishte,
ndonése pati rastin té bindej edhe njé heré,
mbase pérfundimisht, se i véllai ishte njé naiv
i pandreqshém. Pér sa i pérket ftesés, kishte
shumé arsye ta pranonte dhe té shtunén,
bashké me té véllané, té ndodhej né Dajt.

2.

éngjesi solli njé shi té imét qé rigonte

heshturazi, nga ata pér té cilét thuhet
se lagin budallenjté. Kjo shprehje iu kujtua
né rrugé, midis piklave té ftohta qé i pickuan
fytyrén. Ai mendoi se ishte e natyrshme té
futej né kategoriné e kétyre budallenjve.
Harresa e cadrés pikérisht né fund, tek dilte
pér té zbritur shkallét nga kati i gjashté deri
poshté, né rrethana té zakonshme mund té
merrej si shenjé paralajméruese skleroze. Por
rrethanat nuk mund t’i quante té zakonshme.
Téré natén e kishte munduar makthi i njé
éndrre boshe, njé makth i vérteté, qé kishte
pérfunduar me njé shuplaké turinjve. Si njeri
i arsyeshém — pjesa mé gesharake e éndrrés —
ai kishte protestuar, shuplaka nuk i pérkiste
atij, kétu po ndodhte njé keqgkuptim. Ai nuk
ishte teknik televizorésh, defekti pér té cilin
akuzohej nuk lidhej me paaftésiné e tij, as me
shpifjen se kérkonte té mashtronte té tjerét me
géllime té erréta pér té fshehur origjinén dhe,
tekefundit, aftésité e njé tekniku televizorésh
nuk varen né éshté nga Rrésheni apo Tropoja,

ndonése ai mund té provonte me déshmi té
pakundérshtueshme prejardhjen nga Kolonja.
Mé kot, kurrkush nuk ia vinte veshin. Njé
djalosh téré kohén zgérdhihej, e tregonte me
gisht, kurse prané tij, vajza qé e kishte goditur
me péllémbé, véshtronte duart, u merrte eré€,
ngérdheshej dhe ankohej se i ishte ngjitur
dicka e péshtiré prej zhapiu né formaliné.

Martini ngriti jakén e palltos. Sado e
pakuptimté, éndrra e ngacmonte. Shiu tashmé
ge kthyer né njé lloj dushi qé s’'mund té thuhet
se lagte vetém budallenjté, por ai u mjaftua me
ngritjen e jakés sé palltos dhe vazhdoi té ecte
mes pér mes sheshit té zbrazur té gendrés sé
kryeqytetit. Sidoqofté, cdo shkujdesje ka njé
kufi. Kur u ndodh prané shkalléve té€ Muzeut
Historik, rrebeshi e kthjelloi aq sa té kuptonte
se e vetmja ményré pér t'i shpétuar njé rikthimi
né shtrat ishte t’ia kriste vrapit, madje me sa
t1i hanin kémbét. Késhtu qé pretendenti pér
kandidat i shkencave biologjike i pérgendroi
té gjitha aftésité sportive — ai merrej ¢cdo dité
me ushtrime fizkulturore — derisa, i béré
qull, mbérriti né derén e lokalit mé té aférm,
pasticeri “Rinia”, qé né kété oré té€ méngjesit
ishte pothuajse bosh.

Gjendja e tij térhoqi vémendjen e kameriereve.
Ato i sollén njé caj té nxehté dhe ai zuri ta
rrufiste ngadalé duke véshtruar pérmes
xhamit stuhiné e shiut. Ja pra qé vinte puna

té katandisej si mos mé keq, si ata djelmoshat
gé bien pér heré té paré né dashuri. Kjo qe
dhe mé e cuditshmja, ai po provonte dicka
té ngjashme, mé té pakuptimté se dhe veté
éndrra. Thirri kamerieren té paguante, por,
pasi pagoi, nuk 1évizi nga vendi. Atéheré ndjeu
njé babézi té papérballueshme pér té€ ndezur
cigare dhe ndoshta kjo déshiré e egér, té cilén
e kishte mposhtur me stérmundim kétu e
tre vjet mé paré, e béri t€ shkundej. Pas njé
tundimi té forté arriti ta kapércente krizén.
Pa dyshim, ky méngjes i lagésht me kurthet e
tij nuk ishte si gjithé té tjerét. I lehtésuar qé
mundi té ngadhénjente mbi ngasjen e duhanit,
vazhdimisht né pérgjim dhe agresive, ai porositi
edhe njé caj tjetér. Tani ishte né gjendje té
arsyetonte getésisht.

Para sé gjithash s’kishte as idené mé té
vogél se ku kishte gené té€ mbrémshmen.
Njé apartament komod me pajisje jo aq
té réndomta, i kredhur né njé heshtje té
mistershme. Dhe ai ndryshim aq i dukshém
fizik midis djalit t€ panjohur dhe s& motrés.
Njérileshverdhé me sy té€ buté bojé qielli, tepér
i sjellshém, me ca duar té gjata e gishtérinj té
hollé, si gishtérinj vajze. Tjetra e zeshkét. Po qe
se e zeza e flokéve nuk do té kishte gené e forté
njélloj me até té syve dhe té vetullave, ai mund
edhe té pranonte, se ishin té lyer. N&é kété rast
ajo do té quhej karagjoze. Meqé njé hamendje

e tillé, pra, qé flokét e saj té ishin té lyer,
s’'mund té qéndronte, i vetmi karagjoz mbetej
ai, pavarésisht se syté i kishte géshtenjé dhe
jo té zinj. Kjo nuk ndryshonte asgjé né thelbin
e céshtjes, pérderisa né moshén tridhjeté e dy
vjec i lejonte vetes shkujdesjen pér t'u futur
né lodrat e Tomit dhe tani rrinte e bluante
gomarlléqge.

Ai zuri té rrufiste gotén e dyté té cajit qé
sapo ia sollén. Mé kot e akuzonte Tomin. Po té
kishte gené i pranishém, edhe ai do ta tallte.
C’faj mund t’i kishte Tomi pér mendjelehtésiné
e tij? Né kété piké té arsyetimit u pérfshi nga
njé panik i befté. Tomi do té nxehej, s’do té
linte gjé pa i théné. Vértet kishte pérshtypjen
se e morén pér teknik televizorésh, por, sikur
punét té qené ndryshe, domethéné sikur Tomi
qysh mé paré t'ua kishte sqaruar miqve té vet
se ¢’lloj tekniku po u conte né shtépi...

E la cajin pérgjysmé, u ngrit dhe doli jashté.
Pérmes shiut qé s’kishte té pushuar kémbét e
cuan né PTT-né gendrore, pika mé e afért prej
nga mund té bénte njé telefon. Futi monedhén
né vendin e caktuar, formoi numrin dhe u
pérgendrua. Nuk e mori vesh kush i doli, e éma
apo gruaja e Tomit, gjithmoné ua ngatérronte
zérat. Megjithaté mesazhin e kuptoi qarté:
Tomi ndodhej né studio. Duket edhe ata té
anés tjetér nuk e identifikuan, késhtu qé ai
parapélgeu té mbetej anonim, pyetjes nése

kishte ndonjé porosi nuk iu pérgjigj, mbylli
telefonin dhe vendosi té shkonte drejt e né
studio, ku mbérriti rreth gjysmé ore mé voné,
né gjendje po aq té vajtueshme sa ¢’qe kur u
fut né pasticeriné “Rinia”.

Tomi mbeti né prag té derés. Pastaj, duke e
véshtruar nga kémbét te koka, geshi. Martinit
iu ngritén nervat.

- Mos m’u zgérdhi si idiot, - i shfryu, - po
pate ndonjé peshqir, ma jep.

Tomi béri njé prapakthehu té shpejté. Ai e
ndoqi nga pas né studion e pandricuar. Ndjeu
vetém se aty qe ngrohté. Nga xhamlléku i
veshur me cipé avulli depértonte njé mugétiré
e hirté. Qé kétej, nga kati i pesté, téré hapésira
dukej e mbytur né gri. Ai hoqi me radhé
pallton, xhaketén, pulovrin, derisa mbeti né
kanotiere, ndérkohé qé Tomi sipas radhés ia
merrte nga dora dhe i varte pas derés. Né fund i
hodhi krahéve njé batanije dhe me njé peshgqir,
pastértia e té cilit nga era q€ mbante ishte tepér
e dyshimté — peshqir piktorésh, mendoi ai, -
zuri t’i férkonte kokén. Té€ gjitha kéto Martini i
pranoi pa fjalé. Tomi, pérkundrazi, téré kohén
dérdélliti. Sé pari e quajti t€ cmendur gé luante
késhtu me shéndetin. Vértet i ge lutur té vinte
t’i shihte tabloné, por s’'mund té pranonte
sakrifica té kota, madje as gé i meritonte, ai,
njé piktor mediokér, qé€ tani, s'mund té bénte

gjé tjetér vecse t’i férkonte kokén dhe, po té
kishte déshiré, t'i mbushte njé goté me konjak.

- Mjaft, - ia preu Martini pa e kuptuar né
deshi t’i mbyllte gojén apo t’i jepte fund férkimit
me peshqir. Tomi zgjodhi té dytén. E flaku
peshqirin tutje, vajti né qoshe té studios ku
ndodhej njé dollap dhe u kthye prej andej me
njé goté dhe njé shishe konjak. Mbushi gotén
dhe ia zgjati.

- Pije, - i tha, - t€ bén miré. C’ka ndodhur?

Martini e véshtroi né sy. Tomi po i rrinte
pérsipér si shpend grabitqgar dhe ai s’'mundi
té lexonte asgjé né shprehjen e fytyrés sé tij.
Biseda pér té cilén kishte ardhur, né kéto
kushte, ishte e vetmja qé€ s’duhej ngaré, Tomi
do té tregohej i paméshirshém. Ia njihte kété
kurth prej hileqari kur merrte pamjen e njé
skifteri g€, me t’i dalé gjahu né shteg, hidhej
mbi té. “Jo, i dashur, tha me vete, nuk ta jap
kénaqésiné té tallesh me mua pikérisht tani.”
Ia mori gotén nga dora, e ktheu me njé frymé
dhe, duke véshtruar pérreth, tha:

- Besoj se s’gjendet studio mé e gelbur se
kjo, té z€sh hundét me doré. Sikur futesh né
njé depo zarzavatesh. S’'mund ta mbash njé
ciké mé pastér?

- Bah, - ia ktheu Tomi, - ky pisllék mé mban
gjallé. Por, té betohem, do ta pastroja me gjuhé
cep mé cep qé ti t€& mos mé caje kokén pa hapur
miré syté. Si e ke hallin?

Befas studioja llamburiti. Duket dritat ishin
ndérpreré dhe erdhén papritur. Atéheré, me njé
lévizje té pavetédijshme, Martini térhoqi nga vetja
kindat e batanijes. U ndie zbuluar, i mundur.

- Pérse mé le vetém mbrémé, - i tha, - ¢jané
kéto lodra qé bén?

Zéri i tijj ge i réndé, Tomi ia nuhati mendjen e
kege. Njiheshin qé né fémijéri, kété tip té€ qeté e
kishte vértitur gjithmoné si ti tekej, pérvec rasteve
té rralla té€ njé zemérimi kryenec, kur s’mund
t’l dilnin pérpara as njé mijé lugetér. Rasti po
paragitej. Ndoshta pér kété arsye, ndoshta ngaqé e
dinte miré se kushdo qé njihej pér heré té paré me
Albana Progrin pésonte njé lloj idiotizimi, ia ktheu:

- Nuk habitem, s’je i pari qé€ e péson késhtu.
Té ta mbush edhe njé?

Martini u skérmit. Tomi kishte folur me njé
ton qé mund té merrej edhe si shaka, edhe
seriozisht. Mirépo humori i Martinit ishte gri.

- Uné s’po tallem, - tha duke ia shtyré gotén
ménjané. — Mé fut qorrazi s’di se ku dhe s'merr
as mundimin té mé shoqérosh. Pérse nuk
erdhe? Uné vete pér gejfin ténd, kurse ti...

Pa e prishur tereziné, Tomi vajti te dollapi
né qoshe ku la shishen, pastaj u kthye dhe e
pérfshiu me njé véshtrim pyetés.

- Qé& je zeméruar, e shoh. Sa pér té tjerat,
e ke kot. Mbrémé ke gené né shtépiné e njé
ambasadori, té mjafton kaq?

- As gé€ dua t’ia di, - shfryu Martini. — Atje
vajta prej teje, jo si cirak i ndonjé ambasadori.

